
КҮРШІМ АУДАНДЫҚ ҚОҒАМДЫҚ-САЯСИ  АПТАЛЫҚ ГАЗЕТ

ҚҰРМЕТТІ АҒА БУЫН ӨКІЛДЕРІ, ТЫЛ АРДАГЕРЛЕРІ!
АРДАҚТЫ АТАЛАР МЕН АЯУЛЫ ӘЖЕЛЕР!

Сіздерді 1 қазан – Қарттар күнімен шын жүректен құттықтаймыз!
Қазақ халқы қашанда үлкенді сыйлап, қариясын құрметтеген. «Қариясы бар ел – қазыналы 

ел» деген тағылымды сөз халқымыздың өмір салтымен үндес. Сіздердің саналы ғұмырларыңыз, 
маңдай термен атқарған еңбектеріңіз бен өмірлік тәжірибелеріңіз – кейінгі ұрпақ үшін баға жет-
пес өнеге.

Сіздер ауданымыздың өсіп-өркендеуіне, елдің әлеуметтік-экономикалық дамуына елеулі үлес 
қостыңыздар. Бүгінде сіздердің ақыл-кеңестеріңіз, ақ баталарыңыз жас ұрпаққа бағыт-бағдар беріп, 
ел бірлігі мен қоғамдық келісімді нығайтуға қызмет етіп келеді.

Осы айтулы күні баршаңызға зор денсаулық, ұзақ ғұмыр, отбасыларыңызға амандық пен бақ-
береке тілейміз. Ұрпақтарыңыздың қызығы мен қуанышын көріп, ел-жұрттың құрметіне бөленіп, 
ортамызда аман-есен жүре беріңіздер!

Қарттар күні құтты болсын! Ақ баталарыңыз бен ізгі тілектеріңіз әрдайым ел игілігіне қызмет 
етсін!

Күршім ауданының әкімі М. АЛЬБЕКОВ
Күршім аудандық мәслихатының төрағасы Қ. БАХТИЯРОВ.

УВАЖАЕМЫЕ ПРЕДСТАВИТЕЛИ СТАРШЕГО ПОКОЛЕНИЯ!
ДОРОГИЕ ВЕТЕРАНЫ ТРУДА!

От всей души поздравляем вас с 1 октября –Днем пожилых людей!
Во все времена казахский народ с особым уважением относился к старшему поколению. Му-

дрость, жизненный опыт и трудовой путь наших аксакалов и уважаемых женщин старшего поколе-
ния являются бесценным достоянием и важным нравственным ориентиром для молодежи.

Вы внесли значительный вклад в развитие нашего района, его социально-экономическое ста-
новление и благополучие родного края. Сегодня ваши мудрые советы, жизненный опыт и добрые 

напутствия служат важным примером для подрастающего поколения, способствуют укреплению 
семейных ценностей, единства и согласия в обществе.

В этот праздничный день желаем каждому из вас крепкого здоровья, долголетия, семейного 
благополучия, мира и достатка. Пусть рядом всегда будут дети, внуки и близкие, а каждый день 
будет наполнен теплом, заботой и радостью!

С праздником вас! Крепкого здоровья, долгих лет жизни и благополучия вашим семьям!
Аким Курчумского района М. АЛЬБЕКОВ

Председатель Курчумского районного маслихата К. БАХТИЯРОВ.

ҚҰРМЕТТІ ҰСТАЗДАР, БІЛІМ САЛАСЫНЫҢ ҚЫЗМЕТКЕРЛЕРІ!
Сіздерді кәсіби мерекелеріңіз – Ұстаздар күнімен шын жүректен құттықтаймыз!

Ұстаз – ұрпаққа білім беріп қана қоймай, оның бойына адамгершілік қасиеттерді, 
елге деген сүйіспеншілікті, жауапкершілік пен еңбекқорлықты сіңіретін аяулы мамандық 

иесі. Сіздердің күнделікті еңбектеріңіз бен шәкірт тәрбиесіне деген адалдықтарыңыз – ел 
болашағына қосылған зор үлес.

Ауданымыздың білім саласында еңбек етіп жүрген ұстаздарымыздың кәсіби білімі, ізденісі мен 
қажырлы еңбегінің арқасында өскелең ұрпақ сапалы білім алып, түрлі жетістіктерге жетіп келеді. 
Ұстаз еңбегінің нәтижесі – шәкіртінің жетістігі мен елге қызметі.

Сіздерге зор денсаулық, отбасыларыңызға амандық, еңбектеріңізге шығармашылық табыс 
тілейміз. Әр шәкірттің жетістігі сіздерге қуаныш сыйлап, еңбектеріңіз әрдайым елдің алғысы 
мен құрметіне бөлене берсін!

Ұстаздар күні құтты болсын! Шәкірттеріңіз биіктен көрініп, абыройларыңыз асқақтай 
берсін!

Күршім ауданының әкімі М. АЛЬБЕКОВ
Күршім аудандық мәслихатының төрағасы Қ. БАХТИЯРОВ.

УВАЖАЕМЫЕ УЧИТЕЛЯ, РАБОТНИКИ СФЕРЫ ОБРАЗОВАНИЯ!
От всей души поздравляем вас с профессиональным праздником – Днем учителя!

Учитель – это не просто профессия. Это благородное призвание, требующее глубоких 
знаний, терпения, ответственности и большой любви к детям. Вы не только даете знания, 

но и помогаете молодому поколению формировать жизненные ориентиры, воспитываете 
чувство ответственности и патриотизма, уважение к традициям и культуре нашего народа и 

стремление к созиданию.
Благодаря профессионализму, преданности своему делу и ежедневному кропотливому труду пе-

дагогов нашего района подрастающее поколение получает качественное образование, раскрывает 
свои способности и добивается значимых успехов. Главный результат труда учителя – достижения 
его учеников и их достойное служение обществу.

Желаем вам крепкого здоровья, семейного благополучия, профессиональных успехов, неиссякае-
мой энергии и новых достижений! Пусть ваш благородный труд всегда будет окружен уважением 
и признательностью, а каждый новый успех ваших учеников приносит вам радость и чувство 
гордости!

С праздником, дорогие учителя! Пусть ваши ученики всегда радуют своими успехами,               
а ваш упорный труд получает заслуженное признание и уважение!

Аким Курчумского района М. АЛЬБЕКОВ
Председатель Курчумского районного маслихата К. БАХТИЯРОВ.

Ұстаздарға арнау
"Оқы, - деп, - үйреніп ал, ұғын бәрін",
Сіңірген санамызға білім нәрін.
Асырған сан асудан, жетелеумен,
Өзіңсің, ардақты ұстаз, бүгінгі әнім.

- Талпын, - деп, - соз қолыңды шыңға ғана!
Дем берген дәл өзіңдей кім балаға?
Кеткендей,  зулап өткен сағым жылдар
Жеткізіп көзімізді шын бағаңа.

Есейдім, қадіріңді анық білдім,
Шырағың,  көкейдегі, жанып тұр, мың.
Еске алсам, ұяламын, кездерімді,
Кейіткен, көңіліңе салып кірбің.

"Жүлдесін бұл тірліктің сан алыппын",
Деп жатсам,  болмас оным жаңалық, тым.
Әр дәннің жемісі бар сол жеңісте
Сен сепкен,  бақшасына, балалықтың.

Жүректің жалындатып отын, бүгін,
Қарсы алдың тағы да бір оқу жылын.
Арнаумен шын алғысын, ықыласын,
Сан шәкірт сайлап, саған,  отыр гүлін.

Тұрғанда жыр түндігін бір ашқым кеп,
Қолыма қалам алу - рас, міндет.
Арнадым ақ тілекті, ұстаз қауым,
"Мерекең мерекеге ұлассын!" деп.

Аудан орталығында 
тұрғындарға қолайлы 
жағдай жасауға бағытталған 
«Болашақ» құрылыс және 
тұрмыстық заттар дүкені ашыл-
ды. Дүкен иесі, жеке кәсіпкер 
- Медет Жақсыбайұлы.  Негізі 
«Болашақ» дүкені  2021 жылы 
өз жұмысын жалға алынған 
ғимаратта бастаған болатын. 

Дүкеннің ашылу салтанатын-
да аудан әкімінің орынбасары 
С.Дүйсенғазин, ардагер спорт-
шы Н.Бобылова және жеке 
кәсіпкерлер сөз сөйлеп, аудан 
экономикасына серпін беретін 
сауда орталығы болсын деген 
тілектерін білдірді. 

500 шаршы метрді құрайтын 
дүкеннің ішінде құрылысқа, 
үй шаруашылығына қажетті 
тұрмыстық заттардың бәрі 
бар. Дүкеннің ашылуы аудан 
тұрғындары үшін қажетті тауар-
ларды бір жерден сатып алуға 
мүмкіндік береді. Және қызмет 
көрсету сапасын арттыруға жол 
ашып отыр. 

Дүкеннің ашылуы аудандағы 
кәсіпкерліктің дамуына, жаңа 
жұмыс орындарының ашылуы-
на және аудан экономикасының 
жандануына өз үлесін қосары 
анық.  

Жаңа дүкенді салуға отба-
сымен күш салып, бүгін міне, 
есігін айқара ашып отыр. Ішіне 
кірсеңіз, зәулім де жарық, кең. 
Тауарлары толы, ең бастысы 
бағасы қолжетімді.Кәсіп иесінің 
бастамасы –аудандағы шағын 
және орта бизнестің дамуы-
на ғана емес, жеке кәсіпкердің 
кәсібінің алға жылжуына да өз 

септігін тигізеді деген үміттеміз. 
- Өздеріңіз білесіздер бес 

жыл шамасында жалдамалы 
ғимаратта жүрексіне  ашқан 
дүкеніміздің саудасы берекелі 
болып,осы жылдар ішінде  

тұрақты тұтынушыларға 
қызмет көрсеттік. Дүкеннен 
барлық қажетті заттарды 
таңдап, түрлі бағада сатып 
алуға мүмкіндік бар. Барын-
ша тұтынушылардың көңілінен 
шығуға тырысып, бағасы 
мен сапасына мән бердік. 
Соның нәтижесі болар, бүгін 
өз күшімізбен тұрғызған жаңа 
дүкенді ашу бақыты бұйырды. 
Бізді қолдап, сенім артқан әр 
тұтынушыға үлкен алғыс ай-
тамыз,- дейді жеке кәсіпкер                
Медет Жақсыбайұлы. 

К.БҰРҚАНБАЕВА 

«Болашақ» дүкені ашылды

ҚҰРМЕТТІ ОҚЫРМАН!
Аудандық "Күршім жаршысы" газетінің

2027 жылдың I жартыжылдығына жазылу науқаны басталды. 

БАСПАСӨЗ-2027

Жеке тұлғалар үшін (индекс 19124)
6 айға - 3295 теңге. 

Заңды тұлғалар үшін (индекс 19125)
6 айға - 4044 теңге. 

«Күршім жаршысы» газетіне 
редакция және пошта бөлімшелері арқылы 

жазылуға болады.
Байланыс телефондары: 3-11-28, 87715122180.

ШАҒЫН ЖӘНЕ ОРТА БИЗНЕС

Хасен ЗӘКӘРИЯ.


